ДОБРУШСКІ МАТЫЎ 
1.
Іпуць з Сожам здаўна абдымаецца, 
Наталяе жыццё хараством.
Добруш побач расце, узвышаецца,
Дорыць подых цяпла кожны дом.
2.
Працавітыя людзі, сардэчныя,
Славяць Бога ў вясновы разліў, 
Бо ратуюць гады небяспечныя – 
Адраджаюць жыццё вешніх ніў. 
3.
Добрым людзям навекі завешчаны
Радасць, вера, надзея, любоў!
Горад светам вясновым абвенчаны,
Ззяе ў ружах з даўнішніх часоў. 
4.
Сам Шамякін са скарбамі-творамі 
Павучае нас шчырым радком. 
Быццам промнем выводзіць карункамі,
Словы-шчасця бясконцым святлом.
5.
Ветрык, сонейка, хвалі і зорачкі
Завітаюць з чужых берагоў
Зведаць горада даўнія вулачкі –
Запрасіць і замежных сяброў!

